
КОМИ РЕСПУБЛИКАСА ПРАВИТЕЛЬСТВОЛÖН
ШУÖМ

«Коми Республикаын государственнöй социальнöй отсöг сетöм

 йылысь» Коми Республикаса Оланпас збыльмöдан мераяс йылысь

«Коми Республикаын государственнöй социальнöй отсöг сетöм йылысь» Коми Республикаса Оланпас збыльмöдöм могысь Коми Республикаса Правительство шуис:

1. Урчитны 2005 во вылö öтувъя транспортын ветлöм вылö 77, 5 шайт ыджда пособие йöзлы, кодъяслöн эм право сiйöс босьтöм вылö «Коми Республикаын государственнöй социальнöй отсöг сетöм йылысь» Коми Республикаса Оланпас серти.

2. Вынсьöдны:

Гöля олысь семьяяслы да гöля олысь öтка гражданалы сьöмöн государственнöй социальнöй отсöг индан да мынтан ног 1 №-а содтöд серти;

Гöля олысь семьяса членлы да гöля олысь öтка гражданинлы государственнöй социальнöй отсöг натуральнöй отсöгöн сетанног 2 №-а содтöд серти.

3. Тшöктыны Коми Республикаса йöзлысь дзоньвидзалун видзан да отсöг сетан министерстволы гöгöрвоöдны тайö шуöмлöн 2 пунктöн вынсьöдöм пöрадокъяс кузя юалöмъяс.

4. Лыддьыны вынтöмöн «Гöля олысь семьялы либö гöля олысь öтка гражданинлы, кодлöн морт вылö воысь шöр чöжöсыс ичöтджык öти морт вылö воысь гарантируйтöм сьöм чöжöс ыдждаысь, социальнöй пособие индöм да мынтöм йылысь» Коми Республикаса Правительстволысь 2004 во февраль 17 лунся 26 №-а шуöм.

5. Тайö шуöмсö олöмö пöртöм бöрся видзöдны Коми Республикаса Юралысьöс вежысь В.И. Скоробогатовалы.

Коми Республикаса Юралысь                                                  В. Торлопов

Сыктывкар

2004 вося декабр 31 лун

281 №

Вынсьöдöма

Коми Республикаса Правительстволöн

2004 во декабр 31 лунся 281 №-а шуöмöн

(1 №-а содтöд)

Гöля олысь семьяяслы да гöля олысь öтка гражданалы 

сьöмöн государственнöй социальнöй отсöг 

 индан да мынтан ног

1. Тайö Пöрадок серти индыссьö да мынтыссьö государственнöй социальнöй отсöг татшöм сикас сьöмöн (водзö – сьöм):

1) гöля олысь семьялы да гöля олысь öтка гражданинлы социальнöй пособие öти морт вылö воысь гарантируйтöм сьöм чöжöс ыджда да гöля олысь семьялöн либö гöля олысь öтка гражданинлöн öти морт вылö воысь шöр сьöм чöжöс костын торъялöм мында;

2) пособие олöма арлыда гражданалы (мужичöйяс 60 арöсысь ыджыдджыкöсь, нывбабаяс 55 арöсысь ыджыдджыкöсь), кодъяс федеральнöй законодательство серти босьтöны пöрысьлун кузя уджалан пенсия, уна вося уджысь пенсия, кодъяс лоöны гöля олысь семьялöн членъясöн либö гöля олысь öтка гражданаöн (водзö – ветлöм-мунöмысь мынтысьöм вылö пособие).

2. Сьöм индöм да мынтöм йылысь помшуöм вöчö олысьяслы социальнöй отсöг сетан орган öттшöтш семьяöс либö öткöн олысь гражданинöс гöля олысьöн лыддьöмöн.

3. Семьяöс либö öткöн олысь гражданинöс гöля олысьöн лыддьöм да налы сьöм индöм могысь олысьяслы социальнöй отсöг сетан органö шыöдчысь сетö:

1) сьöм индöм йылысь гижöда шыöдчöм сiйöс ыстанногсö индöмöн (финансово-кредитнöй учреждениелы тшöт вылö, пошта пыр вуджöдöмöн, олан места либö овлан места кузя финансово-кредитнöй учреждение либö федеральнöй пошта связьлöн организация кö абу – олысьяслы социальнöй отсöг сетан органлöн касса пыр);

2) семьяö пырысьяс йылысь справка, мый сетöма пыр олан места либö овлан места кузя лöсялана органöн;

3) шыöдчысьлöн да семьяса став тыр арлыда членлöн паспортъяс да семьяса став тыр арлыдтöм членлöн чужöм йылысь эскöдан гижöдъяс;

4) документъяс, кодъяс эскöдöны шыöдчысьлысь да семьяса став членлысь сьöм чöжöссö, код серти тöд вылö босьтсьö, лыддьыны-ö семьяöс либö öткöн олысь гражданинöс гöля олысьöн «Государственнöй социальнöй отсöг йылысь» да «Чöжöс учётö босьтан да семьялöн öти морт вылö воысь шöр чöжöс да  öткöн олысь гражданинлöн шöр чöжöс арталан найöс гöля олысьöн лыддьöм да налы государственнöй социальнöй отсöг сетöм могысь пöрадок йылысь» федеральнöй оланпасъяс серти, «Семьялöн öти морт вылö воысь шöр чöжöс да öткöн олысь гражданинлöн шöр чöжöс арталiгöн налы государственнöй социальнöй отсöг сетöм могысь тöд вылö босьтöм чöжöс лыддьöг йылысь» Россия Федерацияса Правительстволöн 2003 во август 20 лунся 512 №-а шуöм серти;

5) пенсионнöй эскöданпас (ветлöм-мунöмысь мынтысьöм вылö пособие индöм вылö).

4. Олысьясöс социальнöя доръян орган лöсьöдö быд шыöдчысь кузя делö, кытчö пырöны документъяс (копияяс), кодъяс колöны, медым примитны семьяöс либö öткöн олысь гражданинöс гöля олысьöн лыддьöм йылысь решение да индыны сьöм.

5. Сьöм сетсьö семьяöс либö öткöн олысь гражданинöс гöля олысьöн лыддян тöлыссянь куим тöлысь кежлö да мынтыссьö быд тöлысь воддза тöлысьысь.

6. Сьöм вылö районнöй коэффициент да Ылi Войвыв да сыкöд öткодялöм районъясын уджалöмысь содтöд прöчентъяс оз артавсьыны.

7. Олысьясöс социальнöя доръян орган кö тöдмалö, мый шыöдчысь сетöма семьяö пырысьяс, семьялöн либö öткöн олысь гражданинлöн чöжöс да киын кутан правоа сылöн эмбур йылысь абу збыль юöр, либö абу ас кадö юöртöма вежсьöмъяс йылысь, сэки сьöмсö дугдöны мынтыны тöлыссянь, кодi мунö тöлысь бöрын, кор вöлi эрдöдöма татшöмторсö.

8. Сiйö сьöмсö, мый вöлi лишнöй сетöма абу збыль юöра документъяс сыöн сетöм вöсна, сэтшöм лоöмтор сайöдöм вöсна, мый серти семья либö öткöн олысь гражданин лыддьыссис гöля олысьöн, перйыссьö шыöдчысьсянь законодательствоöн индöм пöрадок серти.

9. Сьöм индöм да мынтöм кузя вензьöмъяс бырöдöны законодательствоöн индöм пöрадок серти.

10. Сьöм сетöмкöд йитчöм рöскод сьöмöн могмöдсьö Коми Республикаса республиканскöй бюджет тшöт весьтö лöсялана финансöвöй во кежлö Коми Республикаса Правительствоöн урчитöм пöрадок серти.

Вынсьöдöма

Коми Республикаса Правительстволöн

2004 во декабр 31 лунся 281 №-а шуöмöн

(2 №-а содтöд)

Гöля олысь семьяса членлы да гöля олысь öтка гражданинлы 

государственнöй социальнöй отсöг натуральнöй отсöгöн сетанног

1. Тайö Пöрадок серти государственнöй социальнöй отсöг натуральнöй отсöгöн сетсьö гöля олысь семьяса членлы да гöля олысь öтка гражданинлы ёна колана могъяс серти ветлöм-мунöм вылö транспортнöй требование серти (водзö – транспортнöй требование).

2. Транспортнöй требование вылö ёна колана могъясöн лоöны:

1) став тшупöда медико-социальнöй экспертиза учреждениеясын видлалöм вылö направление;

2) онкологическöй, туберкулёзысь висьысьясöс, кутшöмкö висьöмöн нёрпалысь нöбасьысьясöс видлалöм да бурдöдöм вылö направление;

3) муниципальнöй юкöнысь, кöнi олö семьяса гöля олысь член либö гöля олысь öтка гражданин, Коми Республикаса йöзлысь дзоньвидзалун видзан мукöд государственнöй учреждениеын бурдöдчöм вылö направление;

4) матысса рöдвужöс гуалöм;

5) виччысьтöм лоöмтор, кор колö быть мунны (мöдлаö овмöдчыны) (эмбур гусялöм, сы лыдын олан места сайын олöм дырйи сьöм гусялöм, семьяын кризис, виччысьтöмтор либö пöжар вöсна олан места воштöм).

3. Транспортнöй требование йылысь решение примитö олысьясöс социальнöя доръян орган семьяса гöля олысь членöн либö гöля олысь öтка гражданинöн гижöда шыöдчöм подув вылын ёна колана могсö эскöдысь документ сетöм бöрын.

4. Транспортнöй требование лоö именнöй документöн, сетсьö сöмын аслыс ёна колана мог серти мунысь гöля олысь семьяса гражданинлы либö гöля олысь öтка гражданинлы да документыс лыддьыссьö вынаöн, кор петкöдлö асьсö эскöдысь документ.

Быд сикас транспортöн мунöм вылö мунан чöж кежлö серти сетсьö торъя транспортнöй требование.

5. Транспортнöй требование сетсьö тайö Пöрадок дорö содтöдын индöм форма серти, организациялöн транспортöн мунöм вылö, кодкöд социальнöя доръян органлöн эм ёна колана могъяс серти ветлöм-мунöм йылысь сёрнитчöм, мый кырымалöма законодательство серти.

6. Транспортнöй требованиеясын да транспортнöй требованиеяслöн корешокъясын индыссьö транспорт сикас, мый вылын лоö мунöма, да ветлöм-мунöмлöн дон.

7. Организациялöн, кодкöд социальнöя доръян органлöн эм ёна колана могъяс серти ветлöм-мунöм йылысь сёрнитчöм, транспортнöй требование серти гöля олысь семьяса членлы либö гöля олысь öтка гражданинлы сетсьö ветлан-мунан документ (билет).

8. Государственнöй социальнöй отсöг натуральнöй отсöгöн вермö сетсьыны тайö Пöрадоклöн 2 пунктса 1, 3-5 подпунктъясын индöм подув вылын календарнöй воын кыкысь оз унджыкысь, а тайö Пöрадоклöн 2 пунктса 2 подпунктын индöм подув вылын, - календарнöй воын нёльысь.

9. Транспортнöй требованиеяс лöсьöдö да наöн могмöдö олысьясöс социальнöя доръян органъясöс Коми Республикаса йöзлы отсöг сетан  агентство.

Транспортнöй требование серти учёт нуöдсьö Коми Рсепубликаса йöзлы отсöг сетан агентствоöн вынсьöдöм пöрадок серти.

10. Государственнöй социальнöй отсöг натуральнöй отсöгöн сетöмкöд йитчöм рöскод сьöмöн могмöдсьö Коми Республикаса республиканскöй бюджет тшöт весьтö лöсялана финансöвöй во кежлö Коми Республикаса Правительствоöн индöм пöрадок серти.

 Гöля олысь семьяса членлы да

 гöля олысь öтка гражданинлы 

натуральнöй отсöгöн государственнöй социальнöй 

отсöг сетан пöрадок дорö содтöд

Коми Республикаса йöзлы отсöг сетан агентство

ТРАНСПОРТНÖЙ ТРЕБОВАНИЕЛÖН КОРЕШОК

_______№

_______________сянь ____________öдз

_______________________________пыр

________________________________öн

нуны_____________________________

__________________________________

__________________________________

Став ветлысь-мунысьыс:

верстьö йöз​​​​​​​​​________________________

челядь_____________________________

Босьтысьлöн кырымпас:

__________________________________

Кымын места__________

Сетöм вылö подув___________________

___________________________________

Ветлан-мунан дон________________

___________________________________

Сетан  лун__________________________

П.М.                         кырымпас


Коми Республикаса йöзлы отсöг сетан агентство

ТРАНСПОРТНÖЙ ТРЕБОВАНИЕ
ёна колана могъяс кузя ветлöм-мунöм вылö

(лыддьыссьö вынаöн сетöм лунсянь 

куим тöлысь)

_________№

_____________сянь ________________öдз

(станция, пристань, аэропорт)

_________________________________пыр

(пересадочнöй да узлöвöй пунктъяс)

__________________________________öн

(транспорт сикас)

нуны______________________________

(ов, ним, вич, паспорт, номер, серия)

____________________________________

____________________________________

Став ветлысь-мунысьыс:

верстьö йöз___________________________

челядь_______________________________

(прописьöн)

Кымын места ________________

(прописьöн)

Ветлан-мунан дон__________________

_____________________________________

Сетöма_______________________________

(требованиесö сетысь орган)

Сетöма 20___​__вося__________ «__» лунö

П.М.                           кырымпас



Вудж. Ануфриева, 8 629 пас


